
Betreft Voortgang slavernijverleden
Introdukshon

Ku e diskulpa pa e pasado di sklabitut hulandes, a dal un paso importante pa
rekonosé e krimen kontra humanindat aki. Respeta e diskulpanan aki ta hopi
importante tambe pa mi; kreando mas konsiensia tokante e historia doloroso aki,
huntu ku otro nos por wak padilanti den direkshon di un futuro igual i hustu pa tur
hende. Ademas mi ta kere ku ta importante pa papia ku desendiente- i otronan
diréktamente embolbi. Mi a tene entre otro un kombersashon di mesa rondé riba e
diferente perspektivanan ku ta biba den e komunidatnan embolbi tokante e
diskulpanan i kumplimentu ku nan. I mi tabata presente na e enkuentro di
progreso riba 27 di yanuari ultimo, kaminda mi a sera konosi ku invitadonan sali
for di e komunidatnan embolbi i nos a papia ku otro riba kumplimentu ku e
diskulpanan i e Komité di Konmemorashon Pasado di Sklabitut.

Ku e karta aki mi kier informa bo Parlamento, tambe na nomber di minister di
Asuntunan Eksterior i minister di Ensefiansa, Kultura i Siensia, tokante e trayekto
ku ta sigui despues di e diskulpanan pa e pasado di sklabitut. Mi ta reakshona riba
e situashon ront di e Komité Pasado di Sklabitut, e areglonan di supsidio pa
inisiativanan sosial i otro medidanan pa konsientisashon i rekonosementu. Tambe
mi ta informa bo tokante avanse di e trayektonan di progreso na e parti karibense
di Reino i Sirnam.

Komité di Konmemorashon Pasado di Sklabitut

Mi tin e plaser di anunsia ku a funda e Komité di Konmemorashon Pasado di
Sklabitut i ta trahando riba e tarea importante pa sigui plania konmemorashon i
rekonosementu di e pasado di sklabitut hulandes den Reino. Un logro importante
pa kumpli ku e diskulpanan ku a realisd despues di konsulta intensivo ku
desendientenan i otronan diréktamente embolbi.

Despues di e asina yama ‘voorhangprocedure’ di 30 dia den Tweede i Eerste
Kamer, riba 6 di yanuari 2025 a pasa e akta di lantamentu na notario. Desde e
momentu ei Fundashon Komité di Konmemorashon Pasado di Sklabitut ta eksisti
ofishalmente.

Ku pasamentu di e akta, e miembronan nomina ta e promé miembronan di
direktiva di e komité. Nan ta: Sra. A. Elburg (presidente, nomina pa minister di
Asuntunan Interior), Sr. N. Oleana (nomina di parti di Boneiru), Sr. S. Ortega
(nomina di parti di Korsou), Sra. C. Reyes (nomina di parti di Sint Maarten), Sr. R.
Richardson (nomina di parti di Sint Eustatius), Sr. D. Whitfield (nomina di parti di
Saba) i Sra. L. Callender (nomina di parti di NiNsee). Aruba i Slirnam no a postula

opera independientemente. E statutonan ta regla ku lo no tin asuntu di 2024-0000979799
dirigimentu politiko.

Riba promé di november 2024 ministerio di BZK a apunta un direktor interino, pa
lanta e organisashon di trabou ku lo bai duna sosten na e Komité. E direktor
interino aki ta funshona independientemente di e ministerio i ta traha riba un
organisashon di trabou na ambos banda di oséano. Ademas e direktor interino,
huntu ku e Komité, lo bai buska un sekretario-direktor, ku ta bai dirigi e
organisashon di trabou di e Komité durante mas afia. E organisashon di trabou na
e parti oropeo-hulandes lo establesé su mes entrante mart 2025 den Zeestraat na
Den Haag, den e mes edifisio ku Fundashon di Grafnan di Guera.

E Komité ta traha estréchamente ku NiNsee pa, bou di responsabilidat i direkshon
di e Komité, organisa e Konmemorashon Nashonal Pasado di Sklabitut riba promé
di ylli na Amsterdam.

Areglonan di supsidio pa inisiativanan sosial

Despues di publikashon di e areglonan pa inisiativanan sosial pa Hulanda Oropeo i
e parti karibense di Reino riba promé di yuli, a traha riba detayenan di e
areglonan. Pa yega na areglonan faktibel Ministerio di Asuntunan Interno i
Relashonnan den Reino (BZK) a hiba kombersashonnan intensivo ku un ehekutor:
‘Uitvoering Van Beleid, onderdeel van Directie Dienstverlening,
Samenwerkingsverbanden en Uitvoering (DSU/UVB)’ den e Ministerio di
Asuntunan Sosial i Empleo. E meta ta pa e kombersashon ku hiba ku e ehekutor lo
kondusi na kambio di areglo ku mas despues den e afia aki lo por habri i publika.
Ainda ta sobra algun punto ku ta habri. Kondishon pa empefio di e ehekutor ta ku
e regulashonnan adapta ta ehekutabel pa nan, kaminda ta garantisa e efektividat i
legalidat di e gastunan i ku ta evalua e risikonan di implementashon komo
aseptabel. P’esei DSU/UVB lo entrega un evaluashon final di ehekushon na amiie
Ministernan di Asuntunan Sosial i Empleo pa loke ta trata e palabrashonnan final.

Ta importante pa informa e komunidatnan na tempu tokante e areglonan i e
proseso pa hasi petishon. Pa alkansa mas tantu hende posibel, ta hasi uzo di
diferente medio di komunikashon, manera seshonnan di informashon fisiko den
henter Hulanda i un webinar. Den e parti karibense di Reino tambe lo informa e
komunidatnan embolbi pa medio di diferente medio di komunikashon.

Meskos ku ponementu na disposishon di e areglo na Hulanda Oropeo, un siguiente
paso importante ta atkisishon di miembronan di e komishon di konseho. E meta ta
pa finalisa esaki den e promé trimeéster di 2025. E komishon di konseho ta duna
konseho por eskrito riba petishonnan ku ta parse di no ta bin na remarke pa
supsidio. Minister ta tuma e desishon final, teniendo kuenta ku e konseho ei. Un
kondishon importante ta ku e miembronan ta embolbi ku e komunidatnan i tin
konosementu di e desaroyonan den eseinan. Na mes momentu e miembronan ta
independiente i nan ta konseha sin obligashon of konsulta.

Otro medidanan di konsientisashon i rekonosementu na Hulanda Oropeo

Kambio di nomber gratis

Implementashon di e areglo temporal kambio di nomber gratis pa desendientenan
di personanan sklabisa a inisia eksitésamente riba promé di ytli 2024 na Hulanda
Oropeo. Den e promé mitar afia desde ku ela drenta na vigor, a entrega 127
petishon serka Justis. Di nan a evalua 88 positivo, i den 23 kaso esaki a resulta
den un kambio di nomber. Pa sigui duna mas publisidat na e areglo, den 2025
tambe lo komunika aktivamente ku e organisashonnan di interes i lo duna
informashon na e grupo di meta.

Ta trahando riba implementashon di e areglo na Boneiru, Sint Eustatius i Saba. E
konteksto i strukturanan atministrativo spesifiko riba e islanan ta rekeri solushon
na midi. E meta ta pa e implementashon aki keda realisd pa mas tarda fin di
2025. Esaki ta garantisa ku habitantenan di e islanan aki tambe ta hana igual
akseso na e areglo.

Den kolaborashon ku Justis, ku ta implementa e areglo na Hulanda Oropeo tambe,
ta preparando su ehekushon riba e islanan.

Komunikashon ku publiko tokante medidanan antidiskriminatorio

Ministerio di BZK a laga hasi investigashon di strategianan pa oumentd e
disposishon pa hasi denunsia kontra diskriminashon.

E ofisina di investigashon a hasi investigashon di literatura i a tene entrevista ku
eksperto- i profeshonalnan di eksperensia, ku atenshon pa frekuensia di
diskriminashon, komportashon pa loke ta trata hasimentu di denunsia i
desaroyonan aktual. Un analisis di komportashon a divulga faktornan, manera
falta di konosementu tokante Discriminatie.nl, estilonan pa anda ku situashonnan i
duda relashona ku denunsia. Basa riba esaki a desaroya un strategia pa oumenta
konosementu tokante posibilidatnan pa hasi denunsia, fortifika konfiansa den
instansianan i elimina bareranan E raport final ta forma e base pa komunikashon
ku publiko di parti di BZK den 2025, manera kampafianan pa amplia
konosementu, drecha e wepsait i e formulario di denunsia di Discriminatie.nl.
Ehémpelnan ta pa hasi e prosedura di hasi denunsia visual pa kita duda i afiadi un
funshon di chat pa redusi barera.

Sintesis di konosementu

Na desémber 2024 Verwey i Movisie a inisia e sintesis di konosementu riba
enkargo di ministerio di Asuntunan Sosial i Empleo (SZW), den igual kolaborashon
ku inisiadénan di Zwart Manifest (Manifesto Pretu). Lo finalisa e investigashon
promé ku zomer di 2025. Enfoke di e sintesis di konosementu ta pa hasi e efekto
di e pasado kolonial i di sklabitut (transatlantiko) riba rasismo i diskriminashon
kontemporaneo den diferente area di komunidat hulandes, mas komprendibel.
Banda di sintesis di konosementu, lo produsi un publikashon aksesibel i kreativo di
e resultadonan pa un publiko &mplio.

Promoshon di normanan sosial

E investigashon di faktibilidat ku e ministerionan di SZW i BZK a laga Tabula Rasa
hasi pa promové un norma sosial kontra rasismo i diskriminashon den komunidat,
lo finalisd promé ku zomer di 2025. Despues lo wak kon lo por aplika e
resultadonan di e estudio di faktibilidat.

Riba enkargo di SZW, eksitésamente a lanta e Ret di sifiansa Pasado di Sklabitut 2024-0000979799
pa munisipionan, ku Radar Advies ta implementando. 18 munisipio ta partisipando

na e Ret di sifiansa. Nan ta sifia a traves di enkuentronan tematiko i enkargonan

supstantsial, tokante tépikonan ku ta trata e efekto di e pasado di sklabitut riba

nivel lokal. Di e manera aki munisipionan partisipante por duna rekonosementu i

efekto di e pasado di sklabitut un luga struktural den nan plannan di maneho.

Museo Nashonal di Sklabitut, Sentro di Konosementu i Patrimonio

Riba 30 di mei 2024 e minister di Ensefiansa, Kultura i Siensia (OCW) di e tempu
ei a informa bo Parlamento riba kon lantamentu di e Museo Nashonal di Sklabitut
ta progresando.! Banda di funshon di museo, e museo ta hafa tambe un funshon
di konosementu, kaminda desendientenan por hasi investigashon tokante nan
famia i antepasadonan. Tambe ta trahando riba un ret di konosementu di museo i
ta desaroyando opshonnan pa akseso digital na e museo. Den e siguiente fase di
desaroyo di e museo lo sigui detaya mas e funshon di konosementu aki, di manera
ku ta fortifika e funshon di ret di kontakto di e museo. Esaki ta ensera ku lo
embolbi aktivamente instansianan di henter Reino i internashonal, ku ta atendé ku
historia internashon di kolonisashon i sklabitut.

Den e kolekshonnan di museo- i archivonan eksistente por hafia fuentenan
tokante pasado di sklabitut. Pa e motibu invershon den mantenshon i desaroyo di
museo-, archivonan i protekshon di patrimonio kultural tin atenshon. Adishonal na
e maneho regular di kultura, OCW ta sostené instansianan ku ta eksplora i
salbaguardia fuentenan nobo, ku ayudo di un sosiedat patrimonial, i ta komparti e
historianan tokante esakinan ampliamente i ta pone nan na diskushon.

Programa di investigashon di mas afa

Ministerio di OCW i Nederlandse Organisatie voor Wetenschappelijk Onderzoek
(Organisashon hulandes pa Investigashon Sientifiko) konhuntamente ta
invertiendo € 3 mion den un programa di investigashon di mas afia riba e pasado
di sklabitut kolonial hulandes. Ta trata di un programa tematiko den e Agénda
Sientifiko Nashonal. E preparashonnan pa e programa ta den un fase hopi avansa.
Meimei di e promé trimester di 2025, segun espektativa, lo tuma luga un anunsio
preliminar, den kua ta duna ékstra atenshon na e parti mas esensial di e
programa i lo duna informashon tokante e método ku a fasilita i e deadlinenan.
Despues lo sigui un yamada pa entrega petishon. Lo invita instansianan di
konosementu i partnernan sosial pa konhuntamente desaroya programanan di
investigashon ku diferente area di estudio i formanan varia di investigashon, di
manera ku e programa ta konekta ku e nesesidatnan di konosementu di e
partnernan sosial.

Salubridat i bienestar

Ministerio di Salubridat, Bienestar i Deporte (VWS) a organisa un investigashon
eksploratorio tokante posibel efekto di e pasado di sklabitut riba salubridat i kuido.
Atenshon sosial i sientifiko pa problematikanan relashona ku igualdat i

1 Karta na Parlamento tokante progreso di e Museo Nashonal di Sklabitut | Kamerstuk |
Rijksoverheid.nl

diskriminashon den kuido i bienestar ta kresiendo.? Kada bia tin mas konosementu
ta indika ku akontesimentunan histériko, manera pasado di sklabitut, por tin
influensia duradero riba siguiente generashonnan. Un ehémpel di esaki ta trouma
intergenerashonal, kaminda ta transmiti efektonan sikoldgiko di generashon pa
generashon.? Ku e investigashon, ku lo inisid den e promé triméster di 2025, VWS
kier trese konosementu eksistente huntu, pero tambe desaroya konosementu
nobo pa komprondé i atendé mihé ku e problematika kompleho aki.

Ensefiansa

Final di 2024 a entrega konsepto di e metanan prinsipal di e tereno di sifiansa
Persona i Sosiedat. Aki den a inklui, mas spesifiko ku den e aktual metanan
prinsipal, ku alumnonan mester atkiri konosementu tokante e pasado kolonial i di
sklabitut, historia di migrashon i di henter Reino Hulandes. Den e promé mitar di
2025 lo apunta ademas enkargonan pa desaroya un banko di fuente, un guia pa
dosente i duna impulso na un organisashon ku ta duna lés tokante pasado di
sklabitut riba invitashon. Den e promé mitar di 2025 ta inisid tambe un
investigashon di e historianan di e luchaddnan pa libertat antikolonial i héruénan
di resistensia den ensefiansa di fundeshi na Hulanda Oropeo i e parti karibense di
Reino. Di e forma aki ta duna ehekushon na moshon Simons.*

E parti karibense di Reino

Basa riba e rekomendashonnan den e raport ‘Ketenen van het Verleden’
(Kadenanan di Pasado), riba 19 di desémber 2022 a hasi algun kompromiso ku
Sint Maarten, Korsou, Aruba, Sint Eustatius, Saba i Boneiru. E kompromisonan aki
ta forma e base pa duna kontenido na e asina yama agéndanan di akshon. BZK ta
fasilita e representantenan enkargé ku konfigurashon di e agéndanan di akshon,
poniendo entre otro kapasidat redakshonal na disposishon.

Fin di oktober 2024 a tuma luga un siman di trabou pa duna kontenido konkreto
na e agéndanan di akshon, spesifikamente pa loke ta trata infrastruktura i archivo
di museonan. Akinan tabata presente e representantenan di Aruba, Boneiru,
Korsou, Saba, Sint Eustatius i Sint Maarten, apunta pa e gobiérnunan lokal.
Ademas, pa duna sosten supstansial, ekspertonan insular ku ekspertisia den
asuntunan di patrimonio, kultura i/of archivo a djoin tambe. Mirando diversidat di
e isla- i paisnan, trabou na midi ta rekeri. E representante- i otronan embolbi ta
trahando awor pa sigui konkretisa e agéndanan di akshon, ku lo presenta pa mas
tarda 1 di yuli 2025 na sekretario di estado di BZK.

2 Allen, Rose Mary; Captain, Esther; Rossum, Matthias van; Vyent, Urwin. Staat en slavernij: het
Nederlandse koloniale slavernijverleden en zijn doorwerkingen (2023), p. 31

3 Staat en slavernij, p.31: “Er is tijdens en na de periode van slavernij en kolonialisme bij witte
Nederlanders en nazaten van tot slaafgemaakten een cultureel archief gevormd, ook wel mentaal
erfgoed geproduceerd, dat bij beide groepen een cultuur heeft gecreéerd die respectievelijk gevoelens
van vermeende superioriteit en vermeende inferioriteit heeft geinternaliseerd. Het gevolg daarvan is
anti-Zwartracisme in alle lagen van de Nederlandse samenleving.”

4 Kamerstukken, Vergaderjaar 2022-2023, 36200 VIII, nr 142.

Sirnam 2 februari 2025

Pa duna e dialogo tokante kumplimentu ku e diskulpanan forma, ministerio di Onze referentic
Asuntunan Eksterior (BZ) a instald un Enviado Spesial Pasado di Sklabitut di mart  53,4.0000979799
2023 te yuli 2024. Ku klousura di e Afia di Konmemorashon Pasado di Sklabitut e

mandato tambe a yega na su fin. E kombersashonnan ku e Enviado hiba durante

su shete biahenan pa Slirnam, a inisia e didlogo entre Hulanda i Stirnam tokante

kumplimentu ku e diskulpanan, ku atenshon pa e perspektivanan di e

komunidatnan indigena i maroni. Embahada hulandes na Paramaribo i ministerio

di BZ na e momentunan aki ta kontinuando ku e didlogo aki, riba Sirnam su

propio ritmo. Ta hasi esaki, sperando riba instalashon di e plataforma siirnameo

cu a anunsia, ku diferente representante di e gruponan mas embolbi.

Ministerio di BZ ta trahando riba e kuadro pa e areglo inisiativanan sosial, den kua
ta stipula e kondishonnan pa otorgamentu di supsidio. Punto di salida ta ku e
rekursonan ta fasil aksesibel, kaminda na mes momento ta garantisa ku e
gastunan ta efisiente i legal. Segun espektativa, lo publika e areglo den kurso di
2025. Tambe lo sigui traha riba detayenan di intensivashon di maneho.

Na Slrnam ta konsidera e diskulpanan komo un paso importante den direkshon di
kurashon i rekonsiliashon. Despues di e diskulpanan i e pidimentu di pordon di
parti di Su Mahestat Rei, e gobernantenan tradishonal di e poblashon indigino i di
tribunan (Fiti Makandra, Lucha Huntu) a proponé pa formuld a traves di un Gran
Krutu/Gran Komparsi un reakshon riba e diskulpanan. Dosshen representante sali
di diferente komunidat embolbi na Sirnam lo bai den diskushon ku otro pa esaki.
Segun espektativa, e enkuentro aki lo tuma luga den e promé mitar di 2025.
Ministerio di BZ ta sostené e inisiativa aki, pasobra esaki ta di gran importansia pa
e proseso di kurashon i rekonsiliashon na Stirnam. Ministerio a pone fondonan di e
Afa di Konmemorashon Pasado di Sklabitut disponibel pa esaki.

Lei Protekshon Kontra Diskriminashon na BES

Na komienso di febriari 2025 a presenta e proyekto di lei pa deklara e legislashon
di trato igual aplikabel pa e parti karibense di Hulanda pa tratamentu plenario den
Tweede Kamer. Ta integra e medida antidiskriminatorio BES den e medida pa
asistensia huridiko. Huntu ku sekretario di estado pa protekshon huridiko mi ta
traha riba lantamentu di un fundashon lokal nobo. E fundashon aki ta bai enkarga
su mes ku dunamentu di asistensia huridiko i lo fungi tambe komo sentro kontra
diskriminashon. Den e periodo benidero lo presenta e intenshon pa lanta un
fundashon na minister di Finansas i Kontrolaria General, sigui pa un asina yama
‘voorhangperiode’ serka bo Parlamento i na Eerste Kamer. Kolegio pa Derecho
Humano ta preparando e tarea di evaluashon riba e islanan. Lo hasi uzo di e
miembronan suplente di e kolegio regional.

Inisiadé di kombersashon ‘Ken nos ta”

Na 2024, na 25 sitio, manera festival, marshe i plenchi, reparti den henter pais, a
hasi uzo di e insiad6 di kdmbersashon ‘Ken nos ta’. Na 10 sitio nos a organisa,
banda di e inisiadé di kdbmbersashon, programashon ku ta bai mas profundo
tambe. Un didlogo sosial kontinuo ta nesesario pa oumenta konosementu tokante
pasado di sklabitut pa krea konsiensia tokante kon e pasado aki ta afekta
komunidat. E inisiadd di kombersashon ta trese diferente perspektiva huntu, ta

diferente grupo. Ora habri kdmbersashon pa tur kapa di e poblashon, mas hende .

ta sinti nan mes skucha i embolbi. E interakshonnan aki ta yuda krea un 2024-0000979799

komprendementu komparti pa tuma e pasonan nesesario pa futuro i ta kontribui

na un konsiensia kolektivo.

Su finalisashon a tuma lugd den yantari 2025, ku un enkuentro di klousura riba
nivel nashonal. Einan tur kontenido di loke nos a tende durante e
kombersashonnan den pais a bin huntu.

Ounke no por logra un kambio di paradigma den un afia, esaki ta un paso den e
bon direkshon. E inisiadd di kbmbersashon a resultda un hérmént efektivo pa inisia
kombersashonnan tokante e tema delikado aki di forma aksesibel. E resultado aki,
stipula den un raport di evaluashon tambe, ta entre otro input pa e Komité di
Konmemorashon Pasado di Sklabitut, ku lo sigui traha riba ampliashon di
konosementu i konsiensia tokante pasado di sklabitut.

Afa di Konmemorashon Pasado di Sklabitut

E Afia di Konmemorashon Pasado di Sklabitut a finalisa riba 1 di yuli 2024. E afia
aki a marka un paso importante pa rekonosé i komparti nos historia komparti.
NiNsee, ku supsidio di OCW, a organiséa Konmemorashonnan Nashonal riba eskala
mas amplio den 2023 i 2024, ku a fungi komo apertura simbdliko i klousura di e
ana. A amplia e aktividatnan aki ku momentunan di konmemorashon den e parti
karibense di Reino i inisiativanan lokal den henter Hulanda. Ku traslado di Festival
Keti Koti pa Museumplein e Konmemorashon Nashonal por a kuminsa un ora mas
lat. Esei a hasi e konmemorashon mas aksesibel pa e area karibense i Stirnam i a
brinda espasio na un publiko mas grandi i diverso. Elementonan nobo, manera
oradornan di komunidatnan indigeno i di Saba, a fortifika e karakter inklusive.

E areglonan di Mondriaan Fonds i Fonds voor Cultuurparticipatie a sostené mas di
250 proyekto na Hulanda Oropeo i e parti karibense di Reino. A traves di
kondishonnan aksesibel, presupuestonan pa tradukshon i sosten lokal, a duna
organisashonnan di base tambe un oportunidat hustu. E aserkamentu aki a
kondusi na distribushon diverso di proyektonan i mihd konosementu di
nesesidatnan di komunidat. Ademas OCW, a traves di e struktura di Maneho di
Kultura Internashonal, a sostené proyektonan den paisnan ku un vinkulo histoériko
ku e pasado di sklabitut hulandes, manera Strnam i Merka. E inisiativanan aki ta
fortifikd e konekshon internashonal i ta enfatisa e karakter komparti di e pasado
aki.

E aserkamentu di partnernan di interes aki di parti di OCW a duna espasio na
perspektivanan ménos eksponé, manera di komunidatnan maroni i indigeno,
desendientenan di trahadonan ku kontrakt i representantenan di e pasado di
sklabitut den e archipiélago indones. Esaki a resultd den inisiativanan manera e
konferensia ‘Contractarbeid uit de Schaduw’.

Ademas e kampafia Historia, di nos tur a alkansa mas di 40 mion persona i a
stimuld un didlogo nashonal. A hasi uzo di e kampafa den e area karibense tambe
den forma di dokumentalnan.

Investigashon di mas aifa i interkambio internashonal di konosementu

Datum

L. A i o 2 februari 2025
Programa di investigashon di mas afa .
Onze referentie

Ministerio di OCW i Nederlandse Organisatie voor Wetenschappelijk Onderzoek ta  ,4,4.0000979799
inverti konhuntamente € 3 mion den un programa di investigashon di mas afia
tokante e pasado di sklabitut kolonial hulandes. Ta trata di un programa tematiko
den e Agénda Sientifiko Nashonal. E preparashonnan pa e programa ta den un
fase hopi avansa. Segun espektativa, meimei di e promé triméster di 2025, lo
tuma luga un anunsio preliminar, den kua ta splika e parti mas importante di e
programa i ta duna informashon tokante e método fasilita i e deadlinnan. Despues
lo sigui un yamada pa entrega proposishon. Ta invita instansianan di konosementu
i partnernan sosial pa konhuntamente desaroya proposishonnan pa investigashon
ku diferente disiplina i formanan varia di investigashon, di manera ku e programa
ta konekta ku e nesesidat na konosementu di e partnernan sosial.

Koperashon di konosementu internashonal pasado di sklabitut hulandes
Interkambio tokante pasado di sklabitut i dunamentu di espasio na diferente
perspektiva i konosementu nobo tokante esaki no ta posibel, sin embolbimentu di
instansianan di konosementu i sosionan den e areanan ku kua Hulanda ta
komparti un historia kolonial. Ministerie di OCW pa e motibu ei a pidi Koninklijk
Instituut voor Taal-, Land- en Volkenkunde (KITLV) pa disefid un programa di
investigashon internashonal, konsistiendo di sientifikonan prosedente di paisnan
ku kua Hulanda tin un historia kolonial. KITLV lo duna sientifikonan na Strnam,
Suréfika i Indonesia oportunidat pa efektua investigashon di e pasado di sklabitut
hulandes i su efekto a base di konteksto i nesesidatnan di investigashon lokal. E
programa ta kana te ku 2027. Pa esaki OCW a pone €924.000 na disposishon.
Anteriormente a informa bo Parlamento® tokante e posibilidat ku OCW ta brinda
na e seis islanan di e parti karibense di Reino pa hasi investigashon di e pasado di
sklabitut hulandes. Desde oktober 2024 un aliansa di institansianan di ensefiansa
superior den e paisnan karibense, ta duna kontenido na un Katedra Pasado di
Sklabitut komparti. Ademas espektativa ta ku lo desaroya un programa di
investigashon den estrecho konsulta ku e entidatnan publiko di e islanan, ku e
fondonan ku a pone na disposishon. Te ku 2027 a reserva en total € 455.000 pa
investigashon di e pasado di sklabitut den e parti karibense di Reino riba su propio
presupuesto.

Finalmente

E periodo ku a transkuri a sigui traha intensivamente pa sigui detaya e plannan
relashona ku e Komité Konmemorashon Pasado di Sklabitut, e areglo di supsidio
pa inisiativanan sosial pa promové konsientisashon i rekonosementu, i progreso di
e siguiente trayektonan den e parti karibense di Reino i Stirnam. 2025 ta marka
un afa krusial den kua, huntu ku komunidat- i otronan embolbi, nos ta dal e
siguiente pasonan pa duna e plannan aki bida i sigui duna nan forma.

5> Kamerstukken II, 36410-1V, nr. 68

Minister Asuntunan Interno i Relashon di Reino, tambe na nomber di minister di
Asuntunan Eksterior i minister di Ensefansa, Kultura i Siensia.

J.J.M. Uitermark

DG Openbaar Bestuur &
Democr Rechtsstaat

Datum
2 februari 2025

Onze referentie
2024-0000979799

